ԱՄՓՈՓԱԹԵՐԹ
«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1. ՀՀ արդարադատության նախարարություն
	08․11․2024թ․

	
	N /27.3/45109

	«Պետական տուրքի մասին» օրենքում լրացում և փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվել է «Պետական տուրքի մասին» օրենքի 19.6-րդ հոդվածում կատարել լրացում, որով «ԵԱՏՄ արտաքին տնտեսական գործունեության ապրանքային անվանացանկ» դասակարգչի 7214 20 000 0 և 7214 99 100 0 ծածկագրերին դասվող ապրանքների՝ «Բացթողում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով յուրաքանչյուր մինչև մեկ տոննայի ներմուծման լիցենզիա տրամադրելու համար սահմանվում է դրույքաչափ՝ բազային տուրքի 30-ապատիկի չափով, իսկ Նախագծի 3-րդ հոդվածով օրենքի ուժի մեջ մտնելու ժամկետ է նշվել պաշտոնական հրապարակման օրվան հաջորդող տասներորդ օրը։
Հայաստանի Հանրապետության հարկային օրենսգրքի 2-րդ հոդվածի 5-րդ մասի համաձայն՝ Օրենսգրքով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:
Հիմք ընդունելով նշվածը և «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝  նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը, անհրաժեշտ է Նախագծի 3-րդ հոդվածով նախատեսված օրենքի ուժի մեջ մտնելու ժամկետը վերանայել:
	Չի ընդունվել
ՀՀ հարկային օրենսգրքի 2-րդ հոդվածի 5-րդ մասի կարգավորումները վերաբերելի են ՀՀ հարկային օրենսգրքով նոր տեսակի հարկի կամ վճարի սահմանման, հարկի կամ ՀՀ օրենսգրքով սահմանված վճարի դրույքաչափի բարձրացում նախատեսող ՀՀ օրենքների կամ ՀՀ օրենքների նման դրույթներ ի ուժի մեջ մտնելուն և չեն տարածվում ՀՀ «Պետական տուրքի մասին» օրենքով նոր տեսակի տուրքի սահմանման կամ այդ օրենքով սահմանված տուրքի դրույքաչափի բարձրացման դեպքերին։ 

	2. ՀՀ տարածքային կառավարման և ենթակառուցվածքների նախարարություն
	09.10.2024թ.

	
	N ԳՍ/26.2/31915

	Դիտողություններ և առաջարկություններ չկան
	

	3. ՀՀ ֆինանսների նախարարություն
	15.10.2024թ.

	
	N 01/2-1/21455

	Դիտողություններ և առաջարկություններ չկան
	

	4. ՀՀ պետական եկամուտների կոմիտե
	09.10.2024թ.

	
	N01/3-2/63883

	Դիտողություններ և առաջարկություններ չկան
	



